
				এই পৃষ্ঠাটোৰ বৈধকৰণ হৈছে
নিমাতী ঘাট



নগৰৰ বুকুৰ পৰা কেৰেলুৱা গতিৰে অহৰহ্ ঘেৰ্ঘেৰী বাছ

উখল-মাখল বুকু নিমাতী ফেৰীঘাট


ফেৰীৰ সুহুৰি নৈৰ সঁহাৰি বা বিৰাগ

নাৱৰ ছালত কুশলী চালকৰ লাঠিৰ দুটা কোব

তাৰ পাছে কেইবা দশক পুৰণি ইঞ্জিনৰ ঘেৰ্ঘেৰ্ আৱাজ

মাজুলীলৈ বাট বুলে ফেৰী


ফাগুনৰ ধূলিৰ ধুমুহাত বিতত ঘাটৰ বালিৰে

আইতাৰ হাত লাগি উৰি আহে সান্দহৰ ফুফুৰীয়া গোন্ধৰ ব’হাগ


চোলাৰ মোনাত লৈ ভগ্নপ্ৰায় মাজুলীৰ ছবি

পৰ্যটকে খুটিয়ায় নৈৰ পাৰ

ভাষাৰ দেৱাল ভাঙি দত্তই সোধে—একাপ চাহ?


পাৰত চট্ফটাই যোৰীয়া আঁৰি

কিলো ষাঠি—জীৱিকাৰ আটাহ

‘মোৰ মালবোৰ ভালদৰে তুলিবি, গাড়ীখন ভালদৰে...’

‘মই পিছে মাজুলীলৈ বিয়া নহওঁ দেই...’

বনভোজৰ গাভৰুৰ ভঙা-ছিঙা মাত

	        এই পৃষ্ঠাটো আন ভাষাত উপলব্ধ নহয়।

